
Á Á hariḥ ō(4)m Á Á
namō॒ brahma॑ṇē॒ namō॑ astva॒gnayē॒ nama॑ḥ pṛthi॒vyai
nama॒ ōṣa॑dhībhyaḥ Á

namō॑ vā॒cē namō॑ vā॒caspata॑yē॒ namō॒ viṣṇa॑vē
bṛha॒tē ka॑rōmi Á

ōṃ śānti॒ḥ śānti॒ḥ śānti॑ḥ Á Á
saha॒ vai dē॒vānā॒ṃ cāsu॑rāṇāṃ ca ya॒jñau prata॑tāvāstāṃ
va॒yagg sva॒rgaṃ lō॒kamēṣyāmō va॒yamēṣyāma॒ iti॒
tē’su॑rāssa॒nnahya॒ saha॑sai॒vāca॑ranbrahma॒caryē॑ṇa॒
tapa॑saiva dē॒vāstē’su॑rā amuhya॒gg॒stē na prājā॑na॒gg॒stē
parā॑’bhava॒ntē na sva॒rgaṃ lō॒kamā॑ya॒nprasṛ॑tēna॒
vai ya॒jñēna॑ dē॒vāssva॒rgaṃ lō॒kamā॑ya॒nnaprasṛ॑tē॒
nāsu॑rā॒nparā॑’bhāvaya॒nprasṛ॑tō ha॒ vai
ya॑jñōpavī॒tinō॑ ya॒jñō’pra॑sṛ॒tō’nu॑pavī॒tinō॒
yatkiñca॑ brāhma॒ṇō ya॑jñōpavī॒tyadhī॑tē॒ yaja॑ta ē॒va
tattasmādyajñōpavī॒tyē॑vādhī॑yīta yā॒jayē॒dyajē॑ta
vā ya॒jñasya॒ prasṛ॑tyā॒ aji॑na॒ṃ vāsō॑ vā dakṣiṇa॒ta

dvitīyaḥ praśnaḥ

u॑pa॒vīya॒ dakṣi॑ṇaṃ bā॒humuddha॑ra॒tē’va॑dhattē sa॒vyamiti॑
yajñōpavī॒tamē॒tadē॒va vipa॑rītaṃ prācīnāvī॒taġ
sa॒ṃvīta॑ṃ mānu॒ṣam Á Á 1 Á Á

rakṣāġ॑si॒ havā॑ purō’nuvā॒kē tapōgra॑matiṣṭhanta॒
tānpra॒jāpa॑tirva॒rēṇō॒pāma॑ntrayata॒ tāni॒
vara॑mavṛṇītādi॒tyō nō॒ yōddhā॒ iti॒
tānpra॒jāpa॑tirabravī॒dyōdha॑ya॒dhvamiti॒
tasmā॒dutti॑ṣṭhanta॒ġ॒ havā॒ tāni॒
rakṣāg॑syādi॒tyaṃ yōdha॑yanti॒
yāva॑dasta॒manva॑gā॒ttāni॑ ha॒ vā
ē॒tāni॒ rakṣāġ॑si gāyatri॒yā’bhi॑mantritē॒nāmbha॑sā
śāmyanti॒ tadu॑ ha॒ vā ē॒tē bra॑hmavā॒dina॑ḥ
pū॒rvābhi॑mu॒khāssa॒ndhyāyāṃ gāyatri॒yā’bhi॑mantritā॒
āpa॑ ū॒rdhvaṃ vikṣi॑panti॒ tā
ē॒tā āpō॑ va॒jrībhū॒tvā tāni॒ rakṣāġ॑si
ma॒ndēhā’ru॑ṇē dvī॒pē prakṣi॑panti॒ yatpra॑dakṣi॒ṇaṃ
prakra॑manti॒ tēna॑ pā॒pmāna॒mava॑
dhūnvantyu॒dyanta॑masta॒ṃ
yanta॑mādi॒tyama॑bhidhyā॒yanku॒rvanbrāhma॒ṇō

www.prapatti.com 2 Sunder Kidāmbi

su
nd

er
kid

ām
bi

pr
ap

at
ti

do
t c

om

su
nd

er
kid

ām
bi



dvitīyaḥ praśnaḥ

vi॒dvānthsa॒kala॑ṃ bha॒drama॑śnutē॒’sāvā॑di॒tyō bra॒hmēti॒
brahmai॒va sanbrahmā॒pyēti॒ ya ē॒vaṃ vēda॑ Á Á 2 Á Á

yaddē॑vā dēva॒hēḻa॑na॒ṃ dēvā॑saścakṛ॒mā va॒yam Á
ādi॑tyā॒stasmānmā muñcata॒rtasya॒rtēna॒ māmi॒ta Á
dēvā॑ jīvanakā॒myā yadvā॒cā’nṛ॑tamūdi॒ma Á
tasmānna i॒ha mu॑ñcata॒ viśvē॑ dēvāssa॒jōṣa॑saḥ Á
ṛ॒tēna॑ dyāvāpṛthivī ṛ॒tēna॒ tvaġ sa॑rasvati Á
kṛ॒tānna॑ḥ pā॒hyēna॑sō॒ yatkiñcānṛ॑tamūdi॒ma Á
i॒ndrā॒gnī mi॒trāvaru॑ṇau॒ sōmō॑ dhā॒tā bṛha॒spati॑ḥ Á
tē nō॑ muñca॒ntvēna॑sō॒ yada॒nyakṛ॑tamāri॒ma Á
sa॒jā॒ta॒śa॒ġ॒sādu॒ta jā॑miśa॒ġ॒sājjyāya॑sa॒śśaġsā॑du॒ta
vā॒ kanī॑yasaḥ Á

anā॑dhṛṣṭaṃ dē॒vakṛ॑ta॒ṃ yadēna॒stasmā॒ttvama॒smāñjā॑tavēdō
mumugdhi Á

yadvā॒cā yanmana॑sā bā॒hubhyā॑mū॒rubhyā॑maṣṭhī॒vadbhyāġ॑
śi॒śnairyadanṛ॑taṃ cakṛ॒mā va॒yam Á

a॒gnirmā॒ tasmā॒dēna॑sō॒ gāŗha॑patya॒ḥ
pramu॑ñcatu cakṛ॒ma yāni॑ duṣkṛ॒tā Á

[a॒gnirmā॒ tasmā॒dēna॑sa॒ḥ pramu॑ñcatu
cakṛ॒ma yāni॑ duṣkṛ॒tā Á]

yēna॑ tri॒tō a॑rṇa॒vānni॑rba॒bhūva॒ yēna॒
sūrya॒ṃ tama॑sō nirmu॒mōca॑ Á

yēnēndrō॒ viśvā॒ aja॑hā॒darā॑tī॒stēnā॒haṃ jyōti॑ṣā॒
jyōti॑rānaśā॒na ākṣi Á

yatkusī॑da॒mapra॑tītta॒ṃ mayē॒ha yēna॑ ya॒masya॑
ni॒dhinā॒ carā॑mi Á

ē॒tattada॑gnē anṛ॒ṇō bha॑vāmi॒ jīva॑nnē॒va
prati॒ tattē॑ dadhāmi Á

yanmayi॑ mā॒tā yadā॑ pi॒pēṣa॒ yada॒ntari॑kṣa॒ṃ
yadā॒śasā’ti॑krāmāmi tri॒tē dē॒vā di॒vi jā॒tā
yadāpa॑ i॒maṃ mē॑ varuṇa॒ tattvā॑ yāmi॒ tvaṃ nō॑
agnē॒ sa tvaṃ nō॑ agnē॒ tvama॑gnē a॒yāsi॑ Á Á 3 Á Á

mu॒mu॒gdhi॒ sa॒pta ca॑ Á Á 3 Á Á
yadadīvyannṛ॒ṇama॒haṃ ba॒bhūvādi॑thsanvā
sañja॒gara॒ janēbhyaḥ Á

a॒gnirmā॒ tasmā॒dindra॑śca saṃvidā॒nau pramu॑ñcatām Á
yaddhastābhyāṃ ca॒kara॒ kilbi॑ṣāṇya॒kṣāṇāṃ
va॒gnumu॑pa॒jighna॑mānaḥ Á

u॒gra॒ṃ pa॒śyā ca॑ rāṣṭra॒bhṛcca॒
tānya॑phsa॒rasā॒vanu॑dattāmṛ॒ṇāni॑ Á

ugra॑ṃ paśyē॒ rāṣṭra॑bhṛ॒tkilbi॑ṣāṇi॒
yada॒kṣavṛ॑tta॒manu॑dattamē॒tat Á

nēnna॑ ṛ॒ṇānṛ॒ṇava॒ ithsa॑mānō ya॒masya॑
lō॒kē adhi॑rajju॒rāya॑ Á

ava॑ tē॒ hēḻa॒ udu॑tta॒mami॒maṃ mē॑ varuṇa॒
tattvā॑ yāmi॒ tvaṃ nō॑ agnē॒ sa tvaṃ nō॑ agnē Á

saṅku॑sukō॒ viku॑sukō niŗṛ॒thō yaśca॑ nisva॒naḥ Á
tē(2)’॒smadyakṣma॒manā॑gasō dū॒rāddū॒rama॑cīcatam Á
nirya॑kṣmamacīcatē kṛ॒tyāṃ niŗṛ॑tiṃ ca Á
tēna॒ yō(2)’॒smathsamṛ॑cchātai॒ tama॑smai॒ prasu॑vāmasi Á
du॒śśa॒ġ॒sā॒nu॒śa॒ġ॒sābhyāṃ gha॒ṇēnā॑nugha॒ṇēna॑ ca Á
tēnā॒nyō(2)’॒smathsamṛ॑cchātai॒ tama॑smai॒ prasu॑vāmasi Á
saṃ varca॑sā॒ paya॑sā॒ saṃ ta॒nūbhi॒raga॑nmahi॒
mana॑sā॒ saġśi॒vēna॑ Á

tvaṣṭā॑ nō॒ atra॒ vida॑dhātu rā॒yō’nu॑mārṣṭu
ta॒nvō(2॒) yadvili॑ṣṭam Á Á 4 Á Á

kṛ॒tyāṃ niŗṛ॑tiṃ ca॒ pañca॑ ca Á Á 4 Á Á
āyu॑ṣṭē vi॒śvatō॑ dadhada॒yama॒gnirvarēṇyaḥ Á
puna॑stē prā॒ṇa āyā॑ti॒ parā॒ yakṣmaġ॑ suvāmi tē Á
ā॒yu॒rdā a॑gnē ha॒viṣō॑ juṣā॒ṇō

ghṛ॒tapra॑tīkō ghṛ॒tayō॑nirēdhi Á
ghṛ॒taṃ pī॒tvā madhu॒ cāru॒ gavya॑ṃ pi॒tēva॑
pu॒trama॒bhira॑kṣatādi॒mam Á

i॒mama॑gna॒ āyu॑ṣē॒ varca॑sē kṛdhi
ti॒gmamōjō॑ varuṇa॒ saġśi॑śādhi Á

mā॒tēvāsmā aditē॒ śarma॑ yaccha॒ viśvē॑
dēvā॒ jara॑daṣṭi॒ryathā’sa॑t Á

agna॒ āyūġ॑ṣi pavasa॒ āsu॒vōrja॒miṣa॑ñca naḥ Á
ā॒rē bā॑dhasva du॒cchunām Á
agnē॒ pava॑sva॒ svapā॑ a॒smē varca॑ssu॒vīryam Á
dadha॑dra॒yiṃ mayi॒ pōṣam Á
a॒gniŗṛṣi॒ḥ pava॑māna॒ḥ pāñca॑janyaḥ pu॒rōhi॑taḥ Á
tamī॑mahē mahāga॒yam Á
agnē॑ jā॒tānpraṇu॑dā nassa॒patnā॒npratyajā॑tāñjātavēdō
nudasva Á

a॒smē dī॑dihi su॒manā॒ ahē॑ḻa॒ñcharma॑ntē syāma
tri॒varū॑tha u॒dbhau Á

saha॑sā jā॒tānpraṇu॑dā nassa॒patnā॒npratyajā॑tāñjātavēdō
nudasva Á

adhi॑ nō brūhi sumana॒syamā॑nō va॒yagg syā॑ma॒
praṇu॑dā nassa॒patnāņ॑ Á

agnē॒ yō nō॒’bhitō॒ janō॒ vṛkō॒
vārō॒ jighāġ॑sati Á

tāgstvaṃ vṛ॑trahañjahi॒ vasva॒smabhya॒mābha॑ra Á
agnē॒ yō nō॑’bhi॒dāsa॑ti samā॒nō yaśca॒ niṣṭya॑ḥ Á
taṃ va॒yaġ sa॒midha॑ṃ kṛ॒tvā
tubhya॑ma॒gnē’pi॑ dadhmasi Á

yō na॒śśapā॒daśa॑patō॒ yaśca॑ na॒śśapa॑ta॒śśapāt Á
u॒ṣāśca॒ tasmai॑ ni॒mrukca॒ sarva॑ṃ pā॒paġ samū॑hatām Á
yō na॑ssa॒patnō॒ yō raṇō॒ martō॑’bhi॒dāsa॑ti dēvāḥ Á
i॒dhmasyē॑va pra॒kṣāya॑tō॒ mā tasyōcchē॑ṣi॒ kiñca॒na Á
yō māṃ dvēṣṭi॑ jātavēdō॒ yaṃ cā॒haṃ dvēṣmi॒ yaśca॒ mām Á
sarvā॒g॒stāna॑gnē॒ sanda॑ha॒ yāgścā॒haṃ dvēṣmi॒ yē ca॒ mām Á
yō a॒smabhya॑marātī॒yādyaśca॑ nō॒ dvēṣa॑tē॒ jana॑ḥ Á
nindā॒dyō a॒smāndiphsācca॒ sarvā॒g॒stānma॑ṣma॒ṣā ku॑ru Á
saġśi॑taṃ mē॒ brahma॒ saġśi॑taṃ vī॒ryā(2)mH॒ balam Á
saġśi॑taṃ kṣa॒traṃ mē॑ ji॒ṣṇu yasyā॒hamasmi॑ pu॒rōhi॑taḥ Á
udē॑ṣāṃ bā॒hū a॑tira॒mudvarcō॒ athō॒ balam Á
kṣi॒ṇōmi॒ brahma॑ṇā॒’mitrā॒nunna॑yāmi॒ svāṃ(2) a॒ham Á
puna॒rmana॒ḥ puna॒rāyu॑rma॒ āgā॒tpuna॒ścakṣu॒ḥ
puna॒śśrōtra॑ṃ ma॒ āgā॒tpuna॑ḥ prā॒ṇaḥ puna॒rādhī॑taṃ
ma॒ āgāt Á

[puna॒rmana॒ḥ puna॒rāyu॑rma॒ āgā॒tpuna॒ścakṣu॒ḥ
puna॒śśrōtra॑ṃ ma॒ āgā॒tpuna॑ḥ prā॒ṇaḥ puna॒rākū॑taṃ
ma॒ āgā॒tpuna॑ści॒ttaṃ puna॒rādhī॑taṃ ma॒ āgāt Á]

vai॒śvā॒na॒rō mē’da॑bdhastanū॒pā ava॑bādhatāṃ
duri॒tāni॒ viśvā Á Á 5 Á Á

pōṣa॑ṃ dadhmasi pu॒rōhi॑taśca॒tvāri॑ ca Á Á 5 Á Á
vai॒śvā॒na॒rāya॒ prati॑vēdayāmō॒ yadī॑nṛ॒ṇaġ
sa॑ṅga॒rō dē॒vatā॑su Á

sa ē॒tānpāśānpra॒muca॒npravē॑da॒ sa nō॑
muñcātu duri॒tādava॒dyāt Á

vai॒śvā॒na॒raḥ pava॑yānnaḥ pa॒vitrai॒ryathsa॑ṅga॒rama॒bhi
dhāvāmyā॒śām Á

anā॑jāna॒nmana॑sā॒ yāca॑mānō॒ yadatrainō॒
ava॒ tathsu॑vāmi Á

a॒mī yē su॒bhagē॑ di॒vi vi॒cṛtau॒ nāma॒ tāra॑kē Á
prēhāmṛta॑sya yacchatāmē॒tadba॑ddhaka॒mōca॑nam Á
viji॑hīrṣva lō॒kānkṛ॑dhi ba॒ndhānmu॑ñcāsi॒ baddha॑kam Á
yōnē॑riva॒ pracyu॑tō॒ garbha॒ssarvānpa॒thō a॑nuṣva Á
sa pra॑jā॒nanprati॑gṛbhṇīta vi॒dvānpra॒jāpa॑tiḥ
prathama॒jā ṛ॒tasya॑ Á

a॒smābhi॑rda॒ttaṃ ja॒rasa॑ḥ pa॒rastā॒dacchi॑nna॒ṃ
tantu॑manu॒ sañca॑rēma Á

ta॒taṃ tantu॒manvēkē॒ anu॒sañca॑ranti॒ yēṣāṃ
da॒ttaṃ pitrya॒māya॑navat Á

a॒ba॒ndhvēkē॒ dada॑taḥ pra॒yacchā॒ddātu॒ṃ
cēccha॒knavā॒ġ॒sassva॒rga ē॑ṣām Á

āra॑bhēthā॒manu॒saġra॑bhēthāġ samā॒naṃ
panthā॑mavathō ghṛ॒tēna॑ Á

yadvāṃ pū॒rtaṃ pari॑viṣṭa॒ṃ yada॒gnau tasmai॒
gōtrā॑yē॒ha jāyā॑patī॒ saġra॑bhēthām Á

yada॒ntari॑kṣaṃ pṛthi॒vīmu॒ta dyāṃ yanmā॒tara॑ṃ
pi॒tara॑ṃ vā jihiġsi॒ma Á

a॒gnirmā॒ tasmā॒dēna॑sō॒ gāŗha॑patya॒ unnō॑
nēṣadduri॒tā yāni॑ cakṛ॒ma Á

bhūmi॑rmā॒tā’di॑tirnō ja॒nitra॒ṃ
bhrātā॒’ntari॑kṣama॒bhiśa॑sta ēnaḥ Á

dyaurna॑ḥ pi॒tā pi॑tṛ॒yācchaṃ bha॑vāsi jā॒mi mi॒tvā
mā vi॑vithsi lō॒kāt Á

yatra॑ su॒hārda॑ssu॒kṛtō॒ mada॑ntē vi॒hāya॒ rōga॑ṃ
ta॒nvā(2॒)g॒ svāyām Á

a॒ślō॒ṇāṅgai॒rahru॑tāssva॒rgē tatra॑ paśyēma
www.prapatti.com 9 Sunder Kidāmbi

pi॒tara॑ṃ ca pu॒tram Á
yadanna॒madmyanṛ॑tēna dēvā dā॒syannadāsyannu॒ta
vā॑ kari॒ṣyanņ Á

yaddē॒vānā॒ṃ cakṣu॒ṣyāgō॒ asti॒ yadē॒va kiñca॑
pratijagrā॒hama॒gnirmā॒ tasmā॑danṛ॒ṇaṃ kṛ॑ṇōtu Á

yadanna॒madmi॑ bahu॒dhā virū॑pa॒ṃ vāsō॒
hira॑ṇyamu॒ta gāma॒jāmavim Á

yaddē॒vānā॒ṃ cakṣu॒ṣyāgō॒ asti॒ yadē॒va kiñca॑
pratijagrā॒hama॒gnirmā॒ tasmā॑danṛ॒ṇaṃ kṛ॑ṇōtu Á

yanmē॒ mana॑sā vā॒cā॒ kṛ॒ta॒mēna॑ḥ kadā॒cana Á
[ya॒nmayā॑ mana॑sā vā॒cā॒ kṛ॒ta॒mēna॑ḥ kadā॒cana Á]
sarvasmānmēḻi॑tō mō॒gdhi॒ tvaġ hi
vēttha॑ yathāta॒tham Á Á 6 Á Á

[sarvasmāttasmānmēḻi॑tō mō॒gdhi॒ tvaġ hi
vēttha॑ yathāta॒tham Á Á 6 Á Á]

ca॒rē॒ma॒ pu॒traġ ṣaṭca॑ Á Á 6 Á Á
vāta॑raśanā ha॒ vā ṛṣa॑yaśśrama॒ṇā ū॒rdhvama॑nthi॒nō
ba॑bhūvu॒stānṛṣa॑yō॒’rthamā॑ya॒gg॒stē
ni॒lāya॑macara॒gg॒stē’nu॑praviśuḥ kūśmā॒ṇḍāni॒
tāgstēṣvanva॑vindañchra॒ddhayā॑ ca॒ tapa॑sā ca॒

dvitīyaḥ praśnaḥ

tānṛṣa॑yō’bruvanka॒thā ni॒lāya॑ṃ cara॒thēti॒ ta
ṛṣī॑nabruva॒nnamō॑ vō’stu bhagavantō॒’smindhāmni॒
kēna॑ vassaparyā॒mēti॒ tānṛṣa॑yō’bruvanpa॒vitra॑ṃ nō
brūta॒ yēnār॑ē॒pasa॑ssyā॒mēti॒ ta ē॒tāni॑
sū॒ktānya॑paśya॒ņ॒ yaddē॑vā dēva॒hēḻa॑na॒ṃ
yadadīvyannṛ॒ṇama॒haṃ ba॒bhūvāyu॑ṣṭē vi॒śvatō॑
dadha॒dityē॒tairājya॑ṃ juhuta vaiśvāna॒rāya॒
prati॑vēdayāma॒ ityupa॑tiṣṭhata॒ yada॑rvā॒cīna॒mēnō
bhrūṇaha॒tyāyā॒stasmānmōkṣyadhva॒ iti॒ ta
ē॒taira॑juhavu॒stē’rē॒pasō॑’bhavankarmā॒diṣvē॒tairju॑huyāt -

pū॒tō dē॑valō॒kānthsama॑śnutē Á Á 7 Á Á
kū॒śmā॒ṇḍairju॑huyā॒dyō’pū॑ta iva॒ manyē॑ta॒ yathā stē॒nō
yathā bhrūṇa॒haivamē॒ṣa bha॑vati॒ yō’yōnau॒ rēta॑ssi॒ñcati॒
yada॑rvā॒cīna॒mēnō bhrūṇaha॒tyāyā॒stasmānmucyatē॒
yāva॒dēnō॑ dī॒kṣāmupai॑ti dīkṣi॒ta ē॒taissa॑ta॒ti
ju॑hōti saṃvathsa॒raṃ dīkṣi॒tō bha॑vati
saṃvathsa॒rādē॒vātmāna॑ṃ punītē॒ māsa॑ṃ dīkṣi॒tō
bha॑vati॒ yō māsa॒ssa sa॑ṃvathsa॒rassa॑ṃvathsa॒rā -

dē॒vātmāna॑ṃ punītē॒ catu॑rviġśati॒ġ॒ rātrīrdīkṣi॒tō bha॑vati॒
catu॑rviġśatirardhamā॒sāssa॑ṃvathsa॒rassa॑ṃvathsa॒rā -

dē॒vātmāna॑ṃ punītē॒ dvāda॑śa॒ rātrīrdīkṣi॒tō bha॑vati॒
dvāda॑śa॒ māsāssaṃvathsa॒rassa॑ṃvathsa॒rādē॒vātmāna॑ṃ
punītē॒ ṣaḍrātrīrdīkṣi॒tō bha॑vati॒ ṣaḍvā
ṛ॒tava॑ssaṃvathsa॒rassa॑ṃvathsa॒rādē॒vātmāna॑ṃ punītē
ti॒srō rātrīrdīkṣi॒tō bha॑vati tri॒padā॑
gāya॒trī gā॑yatri॒yā ē॒vātmāna॑ṃ punītē॒ na
mā॒ġ॒sama॑śnīyā॒nna striya॒mupē॑yā॒nnōparyā॑sīta॒
jugu॑phsē॒tānṛ॑tā॒tpayō brāhma॒ṇasya॑ vra॒taṃ ya॑vā॒gū
rā॑ja॒nya॑syā॒mikṣā॒ vaiśya॒syāthō॑ sau॒myē’pya॑dhva॒ra
ē॒tadvra॒taṃ brū॑yā॒dyadi॒ manyē॑tōpa॒dasyā॒mītyō॑da॒naṃ
dhā॒nāssaktūnghṛ॒tamityanu॑vratayēdā॒tmanō’nu॑ -
padāsāya Á Á 8 Á Á

a॒jāņ ha॒ vai pṛśnīg॑stapa॒syamā॑nā॒nbrahma॑
svaya॒mbhva॑bhyāna॑ŗṣa॒tta ṛṣa॑yō’bhava॒ntadṛṣī॑ṇāmṛṣi॒tvaṃ
tāṃ dē॒vatā॒mupā॑tiṣṭhanta ya॒jñakā॑mā॒sta ē॒taṃ
bra॑hmaya॒jñama॑paśya॒ntamā’ha॑ra॒ntēnā॑yajanta॒
yadṛ॒cō’dhyagī॑ṣata॒ tāḥ paya॑ āhutayō
dē॒vānā॑mabhava॒ņ॒ yadyajūġ॑ṣi ghṛ॒tāhu॑tayō॒ yathsāmā॑ni॒
sōmā॑hutayō॒ yadatha॑rvāṅgi॒rasō॒ madhvā॑hutayō॒
yadbrāhma॒ṇānī॑tihā॒sānpu॑rā॒ṇāni॒ kalpā॒ngāthā॑

nārāśa॒ġ॒sīrmē॑dāhu॒tayō॑ dē॒vānā॑mabhava॒ntābhi॒ḥ kṣudha॑ṃ
pā॒pmāna॒mapāghna॒nnapa॑hatapāpmānō dē॒vāssva॒rgaṃ
lō॒kamā॑ya॒nbrahma॑ṇa॒ssāyu॑jya॒mṛṣa॑yō’gacchan Á Á 9 Á Á

pañca॒ vā ē॒tē ma॑hāya॒jñāssa॑ta॒ti pratā॑yantē
sata॒ti santi॑ṣṭhantē dēvaya॒jñaḥ pi॑tṛya॒jñō
bhū॑taya॒jñō ma॑nuṣyaya॒jñō bra॑hmaya॒jña iti॒ yada॒gnau
ju॒hōtya॒pi sa॒midha॒ṃ taddē॑vaya॒jñassanti॑ṣṭhatē॒
yatpi॒tṛbhya॑ssva॒dhā ka॒rōtyapya॒pastatpi॑tṛya॒jñas -

santi॑ṣṭhatē॒ yadbhū॒tēbhyō॑ ba॒liġ hara॑ti॒ tadbhū॑taya॒jñas -

santi॑ṣṭhatē॒ yadbrāhma॒ṇēbhyō’nna॒ṃ dadā॑ti॒ tanma॑nuṣya -

ya॒jñassanti॑ṣṭhatē॒ yathsvādhyā॒yamadhī॑yī॒taikā॑mapyṛ॒caṃ
yaju॒ssāma॑ vā॒ tadbra॑hmaya॒jñassanti॑ṣṭhatē॒ yadṛ॒cō’dhī॑tē॒
paya॑sa॒ḥ kūlyā॑ asya pi॒tṝnthsva॒dhā a॒bhiva॑hanti॒
yadyajūġ॑ṣi ghṛ॒tasya॑ kūlyā॒ yathsāmā॑ni॒ sōma॑
ēbhyaḥ pavatē॒ yadatha॑rvāṅgi॒rasō॒ madhōḥ kūlyā॒
yadbrāhma॒ṇānī॑tihā॒sānpu॑rā॒ṇāni॒ kalpā॒ngāthā॑
nārāśa॒ġ॒sīrmēda॑sa॒ḥ kūlyā॑ asya pi॒tṝnthsva॒dhā
a॒bhiva॑hanti॒ yadṛ॒cō’dhī॑tē॒ paya॑ āhutibhirē॒va
taddē॒vāgsta॑rpayati॒ yadyajūġ॑ṣi ghṛ॒tāhu॑tibhi॒ryathsāmā॑ni॒
sōmā॑hutibhi॒ryadatha॑rvāṅgi॒rasō॒

madhvā॑hutibhi॒ryadbrāhma॒ṇānī॑tihā॒sānpu॑rā॒ṇāni॒
kalpā॒ngāthā॑ nārāśa॒ġ॒sīrmē॑dāhu॒tibhi॑rē॒va
taddē॒vāgsta॑rpayati॒ ta ē॑naṃ tṛ॒ptā āyu॑ṣā॒
tēja॑sā॒ varca॑sā śri॒yā yaśa॑sā
brahmavarca॒sēnā॒nnādyē॑na ca tarpayanti Á Á 10 Á Á

bra॒hma॒ya॒jñēna॑ ya॒kṣyamā॑ṇa॒ḥ prācyāṃ di॒śi
grāmā॒dacha॑dirda॒ŗ॒śa udīcyāṃ prāgudī॒cyāṃ vō॒dita॑
ādi॒tyē da॑kṣiṇa॒ta u॑pa॒vīyō॑pa॒viśya॒
hastā॑vava॒nijya॒ trirācā॑mē॒ddviḥ pa॑ri॒mṛjya॑
sa॒kṛdu॑pa॒spṛśya॒ śira॒ścakṣu॑ṣī॒ nāsi॑kē॒
śrōtrē॒ hṛda॑yamā॒labhya॒ yattrirā॒cāma॑ti॒ tēna॒
ṛca॑ḥ prīṇāti॒ yaddviḥ pa॑ri॒mṛja॑ti॒ tēna॒
yajuġ॑ṣi॒ yathsa॒kṛdu॑pa॒spṛśa॑ti॒ tēna॒ sāmā॑ni॒
[yathsa॒vyaṃ pā॒ṇiṃ pā॒dau prō॒kṣati॒ ]
yacchira॒ścakṣu॑ṣī॒ nāsi॑kē॒ śrōtrē॒
hṛda॑yamā॒labha॑tē॒ tēnātha॑rvāṅgi॒rasō
brāhma॒ṇānī॑tihā॒sānpu॑rā॒ṇāni॒ kalpā॒ngāthā॑
nārāśa॒ġ॒sīḥ prī॑ṇāti॒ darbhā॑ṇāṃ
ma॒hadu॑pa॒stīryō॒pastha॑ṃ kṛ॒tvā
prāṅāsī॑nassvādhyā॒yamadhī॑yītā॒pāṃ vā

ē॒ṣa auṣa॑dhīnā॒ġ॒ rasō॒ yadda॒rbhāssara॑samē॒va
brahma॑ kurutē dakṣiṇōtta॒rau pā॒ṇī [pā॒ṇīpā॒dau]
kṛ॒tvā sapa॒vitrā॒vōmiti॒ prati॑padyata ē॒tadvai
yaju॑strayīṃ vi॒dyāṃ pratyē॒ṣā vāgē॒tatpa॑ra॒mama॒kṣara॒ṃ
tadē॒tadṛ॒cā’bhyu॑kta mṛ॒cō a॒kṣarē॑ para॒mē
vyō॑ma॒ņ॒ yasmi॑ndē॒vā adhi॒ viśvē॑
niṣē॒duryastanna vēda॒ kimṛ॒cā ka॑riṣyati॒ ya
ittadvi॒dusta i॒mē samā॑sata॒ iti॒ trīnē॒va
prāyu॑ṅkta॒ bhūrbhuva॒ssva॑rityā॑hai॒tadvai vā॒cassa॒tyaṃ
yadē॒va vā॒cassa॒tyaṃ tatprāyu॒ṅktātha॑
sāvi॒trīṃ gā॑ya॒trīṃ triranvā॑ha
pa॒cchō’rdharca॑śō’navā॒naġ sa॑vi॒tā śriya॑ḥ
prasavi॒tā śriya॑mē॒vāpnō॒tyathō pra॒jñāta॑yai॒va
pra॑ti॒padā॒ chandāġ॑si॒ prati॑padyatē Á Á 11 Á Á

grāmē॒ mana॑sā svādhyā॒yamadhī॑yīta॒ divā॒ nakta॑ṃ
vē॒ti ha॑ smā॒ha śau॒ca āhnē॒ya
u॒tāra॑ṇyē॒’bala॑ u॒ta vā॒cōta tiṣṭha॑nnu॒ta
vraja॑nnu॒tāsī॑na u॒ta śayā॑nō॒’dhīyī॑tai॒va
svādhyā॒yaṃ tapa॑svī॒ puṇyō॑ bhavati॒ ya ē॒vaṃ
vi॒dvānthsvādhyā॒yamadhī॑tē॒ namō॒ brahma॑ṇē॒

namō॑ astva॒gnayē॒ nama॑ḥ pṛthi॒vyai nama॒ ōṣa॑dhībhyaḥ Á
namō॑ vā॒cē namō॑ vā॒caspata॑yē॒
namō॒ viṣṇa॑vē bṛha॒tē ka॑rōmi Á Á 12 Á Á

ma॒dhyandi॑nē pra॒bala॒madhī॑yītā॒sau khalu॒ vāvaiṣa
ā॑di॒tyō yadbrāhma॒ṇastasmā॒ttaŗhi॒
tēkṣṇi॑ṣṭhaṃ tapati॒ tadē॒ṣā’bhyu॑ktā Á

ci॒traṃ dē॒vānā॒muda॑gā॒danī॑ka॒ṃ
cakṣu॑rmi॒trasya॒ varu॑ṇasyā॒gnēḥ Á

ā’prā॒ dyāvā॑pṛthi॒vī a॒ntari॑kṣa॒ġ॒ sūrya॑ ā॒tmā
jaga॑tasta॒sthuṣa॒ścēti॒ sa vā ē॒ṣa ya॒jñassa॒dyaḥ
pratā॑yatē sa॒dyassanti॑ṣṭhatē॒ tasya॒ prāksā॒yama॑vabhṛ॒thō
namō॒ brahma॑ṇa॒ iti॑ paridhā॒nīyā॒ṃ triranvā॑hā॒pa
u॑pa॒spṛśya॑ gṛ॒hānē॑ti॒ tatō॒ yatkiñca॒
dadā॑ti॒ sā dakṣi॑ṇā Á Á 13 Á Á

tasya॒ vā ē॒tasya॑ ya॒jñasya॒ mēghō॑ havi॒rdhāna॑ṃ
vi॒dyuda॒gnirva॒ŗ॒ṣaġ ha॒vissta॑nayi॒tnurva॑ṣaṭkā॒rō
yada॑va॒sphūrjā॑ti॒ sō’nu॑vaṣaṭkā॒rō
vā॒yurā॒tmā’mā॑vā॒syā sviṣṭa॒kṛdya ē॒vaṃ
vi॒dvānmē॒ghē va॒ŗ॒ṣati॑ vi॒dyōta॑mānē sta॒naya॑tyava॒sphūrja॑ti॒
pava॑mānē vā॒yāva॑māvā॒syā॑yāg svādhyā॒yamadhī॑tē॒

tapa॑ ē॒va tatta॑pyatē॒ tapō॑ hi svādhyā॒ya
ityu॑tta॒maṃ nākaġ॑ rōhatyutta॒massa॑mā॒nānāṃ
bhavati॒ yāva॑ntaġ ha॒ vā i॒māṃ vi॒ttasya॑
pū॒rṇāṃ dada॑thsva॒rgaṃ lō॒kaṃ ja॑yati॒ tāva॑ntaṃ lō॒kaṃ
ja॑yati॒ bhūyāġ॑saṃ cākṣa॒yyaṃ cāpa॑ punarmṛ॒tyuṃ
ja॑yati॒ brahma॑ṇa॒ssāyu॑jyaṃ gacchati Á Á 14 Á Á

tasya॒ vā ē॒tasya॑ ya॒jñasya॒ dvāva॑nadhyā॒yau
yadā॒’’tmā’śuci॒ryaddē॒śassamṛ॑ddhirdaiva॒tāni॒
ya ē॒vaṃ vi॒dvānma॑hārā॒tra u॒ṣasyudi॑tē॒
vraja॒gg॒stiṣṭha॒nnāsī॑na॒śśayā॑nō॒’raṇyē
grāmē॒ vā yāva॑tta॒rasagg॑ svādhyā॒yamadhī॑tē॒
sarvānlō॒kāñja॑yati॒ sarvānlō॒kāna॑nṛ॒ṇō’nu॒sañca॑rati॒
tadē॒ṣā’bhyu॑ktā Á

a॒nṛ॒ṇā a॒sminna॑nṛ॒ṇāḥ para॑smiggstṛ॒tīyē॑
lō॒kē a॑nṛ॒ṇāssyā॑ma Á

yē dē॑va॒yānā॑ u॒ta pi॑tṛ॒yāṇā॒ssarvānpa॒thō a॑nṛ॒ṇā
ākṣī॑yē॒mētya॒gniṃ vai jā॒taṃ pā॒pmā ja॑grāha॒ taṃ dē॒vā
āhu॑tībhiḥ pā॒pmāna॒mapāghna॒nnāhu॑tīnāṃ
ya॒jñēna॑ ya॒jñasya॒ dakṣi॑ṇābhi॒rdakṣi॑ṇānāṃ
brāhma॒ṇēna॑ brāhma॒ṇasya॒ chandō॑bhi॒śchanda॑sāg

svadhyā॒yēnāpa॑hatapāpmā svādhyā॒yō॑ dē॒vapa॑vitra॒ṃ vā
ē॒tattaṃ yō’nūthsṛ॒jatyabhā॑gō vā॒ci bha॑va॒tyabhā॑gō
nā॒kē tadē॒ṣā’bhyu॑ktā Á

yasti॒tyāja॑ sakhi॒vida॒ġ॒ sakhā॑ya॒ṃ na tasya॑
vā॒cyapi॑ bhā॒gō a॑sti Á

yadīġ॑ śṛ॒ṇōtya॒lakaġ॑ śṛṇōti॒ na hi pra॒vēda॑
sukṛ॒tasya॒ panthā॒miti॒ tasmāthsvādhyā॒yō’dhyē॑ta॒vyō॑
yaṃ ya॑ṃ kra॒tumadhī॑tē॒ tēna॑ tēnāsyē॒ṣṭaṃ
bha॑vatya॒gnērvā॒yōrā॑di॒tyasya॒ sāyu॑jyaṃ
gacchati॒ tadē॒ṣā’bhyu॑ktā Á

yē a॒rvāṅu॒ta vā॑ purā॒ṇē vē॒daṃ vi॒dvāġsa॑ma॒bhitō॑
vadantyādi॒tyamē॒va tē pari॑vadanti॒ sarvē॑ a॒gniṃ dvi॒tīya॑ṃ
tṛ॒tīya॑ṃ ca ha॒ġ॒samiti॒ yāva॑tī॒rvai dē॒vatā॒stāssarvā॑
vēda॒vidi॑ brāhma॒ṇē va॑santi॒ tasmādbrāhma॒ṇēbhyō॑
vēda॒vidbhyō॑ di॒vē di॑vē॒ nama॑skuryā॒nnāślī॒laṃ
kīrtayēdē॒tā ē॒va dē॒vatāḥ prīṇāti Á Á 15 Á Á

ricya॑ta iva॒ vā ē॒ṣa prēva ri॑cyatē॒ yō
yā॒jaya॑ti॒ prati॑ vā gṛ॒hṇāti॑ yā॒jayi॑tvā pratigṛ॒hya
vā’na॑śna॒ntrissvādhyā॒yaṃ vē॒damadhī॑yīta trirā॒traṃ vā॑

sāvi॒trīṃ gā॑ya॒trīma॒nvāti॑rēcayati॒ varō॒ dakṣi॑ṇā॒
varē॑ṇai॒va varagg॑ spṛṇōtyā॒tmā hi vara॑ḥ Á Á 16 Á Á

du॒hē ha॒ vā ē॒ṣa chandāġ॑si॒ yō yā॒jaya॑ti॒ sa yēna॑
yajñakra॒tunā॑ yā॒jayē॒thsō’ra॑ṇyaṃ pa॒rētya॑ śucau dē॒śē
svādhyā॒yamē॒vaina॒madhī॑yannāsī॒ta tasyā॒naśa॑naṃ dī॒kṣā
sthā॒namu॑pa॒sada॒ āsa॑naġ su॒tyā vāgju॒hūrmana॑
upa॒bhṛddhṛ॒tirdhru॒vā prā॒ṇō ha॒vissāmādhva॒ryussa vā
ē॒ṣa ya॒jñaḥ prā॒ṇada॑kṣi॒ṇō’na॑ntadakṣiṇa॒s -

samṛ॑ddhataraḥ Á Á 17 Á Á
ka॒ti॒dhā’va॑kīrṇī pravi॒śati॑ catu॒rdhētyā॑hurbrahmavā॒dinō॑
ma॒ruta॑ḥ prā॒ṇairindra॒ṃ balē॑na॒ bṛha॒spati॑ṃ
brahmavarca॒sēnā॒gnimē॒vēta॑rēṇa॒ sarvē॑ṇa॒ tasyai॒tāṃ
prāya॑ścittiṃ vi॒dāñca॑kāra sudē॒vaḥ kāśya॒pō yō
bra॑hmacā॒rya॑va॒kirē॑damāvā॒syā॑yā॒ġ॒ rātryā॑ma॒gniṃ
pra॒ṇīyō॑pasamā॒dhāya॒ dvirājya॑syōpa॒ghāta॑ṃ juhōti॒
kāmāva॑kīrṇō॒’smyava॑kīrṇō’smi॒ kāma॒ kāmā॑ya॒ svāhā॒
kāmābhi॑drugdhō॒’smyabhi॑drugdhō’smi॒ kāma॒ kāmā॑ya॒
svāhētya॒mṛta॒ṃ vā ājya॑ma॒mṛta॑mē॒vātmandha॑ttē hu॒tvā
praya॑tāñja॒liḥ kavā॑tiryaṅṅa॒gnima॒bhima॑ntrayēta॒
saṃ mā॑ siñcantu ma॒ruta॒ssamindra॒ssaṃ bṛha॒spati॑ḥ Á

dvitīyaḥ praśnaḥ

saṃ mā॒’yama॒gnissi॑ñca॒tvāyu॑ṣā ca॒ balē॑na॒
cāyu॑ṣmantaṃ karōta॒ mēti॒ prati॑ hāsmai ma॒ruta॑ḥ
prā॒ṇānda॑dhati॒ pratīndrō॒ bala॒ṃ prati॒
bṛha॒spati॑rbrahmavarca॒saṃ pratya॒gniri॒tara॒thsarva॒ġ॒
sarva॑tanurbhū॒tvā sarva॒māyu॑rēti॒ trira॒bhima॑ntrayēta॒
triṣa॑tyā॒ hi dē॒vā yō’pū॑ta iva॒ manyē॑ta॒
sa i॒tthaṃ ju॑huyādi॒tthama॒bhima॑ntrayēta॒ punī॑ta
ē॒vātmāna॒māyu॑rē॒vātmandha॑ttē॒ varō॒ dakṣi॑ṇā॒
varē॑ṇai॒va varagg॑ spṛṇōtyā॒tmā hi vara॑ḥ Á Á 18 Á Á

bhūḥ prapa॑dyē॒ bhuva॒ḥ prapa॑dyē॒ sva॑ḥ prapa॑dyē॒
bhūrbhūva॒ssva॑ḥ prapa॑dyē॒ brahma॒ prapa॑dyē
brahmakō॒śaṃ prapa॑dyē॒’mṛta॒ṃ prapa॑dyē’mṛtakō॒śaṃ
prapa॑dyē caturjā॒laṃ bra॑hmakō॒śaṃ yaṃ
mṛ॒tyurnāva॒paśya॑ti॒ taṃ prapa॑dyē dē॒vānprapa॑dyē
dēvapu॒raṃ prapa॑dyē॒ parī॑vṛtō॒ varī॑vṛtō॒ brahma॑ṇā॒
varma॑ṇā॒’haṃ tēja॑sā॒ kaśya॑pasya॒ yasmai॒ nama॒stacchirō॒
dharmō॑ mū॒rdhāna॑ṃ bra॒hmōtta॑rā॒ hanu॑rya॒jñō’dha॑rā॒
viṣṇu॒ŗ॒hṛda॑yaġ saṃvathsa॒raḥ pra॒jana॑nama॒śvinau॑
pūrva॒pādā॑va॒trirmadhya॑ṃ
mi॒trāvaru॑ṇāvapara॒pādā॑va॒gniḥ puccha॑sya pratha॒maṃ

dvitīyaḥ praśnaḥ

kāṇḍa॒ṃ tata॒ indra॒stata॑ḥ pra॒jāpa॑ti॒rabha॑yaṃ
catu॒rthaġ sa vā ē॒ṣa di॒vyaśśākva॒raśśiśu॑māra॒staġ
ha॒ ya ē॒vaṃ vēdāpa॑ punarmṛ॒tyuṃ ja॑yati॒ jaya॑ti
sva॒rgaṃ lō॒kaṃ nā’dhvani॒ pramī॑yatē॒
nāphsu pramī॑yatē॒ nā’gnau pramī॑yatē॒
[nā’gnau pramī॑yatē॒ nā’phsu pramī॑yatē॒ ]
nāna॒patya॑ḥ pramī॒yatē॑ la॒ghvānnō॑ bhavati
dhru॒vastvama॑si dhru॒vasya kṣi॑tamasi॒ tvaṃ
bhū॒tānā॒madhi॑patirasi॒ tvaṃ bhū॒tānā॒g॒
śrēṣṭhō॑’si॒ tvāṃ bhū॒tānyupa॑pa॒ryāva॑rtantē॒
nama॑stē॒ nama॒ssarva॑ṃ tē॒ namaḥ Á Á 19 Á Á
[nama॑stē॒ nama॒ssarva॑ṃ tē॒ namō॒
nama॑śśiśukumārāya॒ nama॑ḥ Á Á 19 Á Á]

[nama॒ḥ prācyai॑ di॒śē yāśca॑ dē॒vatā॑
ē॒tasyā॒ṃ prati॑vasantyē॒tābhya॑śca॒ namō॒ namō
dakṣi॑ṇāyai di॒śē yāśca॑ dē॒vatā॑
ē॒tasyā॒ṃ prati॑vasantyē॒tābhya॑śca॒ namō॒ nama॒ḥ
pratīcyai di॒śē yāśca॑ dē॒vatā॑
ē॒tasyā॒ṃ prati॑vasantyē॒tābhya॑śca॒ namō॒ nama॒
udīcyai di॒śē yāśca॑ dē॒vatā॑

dvitīyaḥ praśnaḥ

ē॒tasyā॒ṃ prati॑vasantyē॒tābhya॑śca॒ namō॒ nama॑
ū॒rdhvāyai॑ di॒śē yāśca॑ dē॒vatā॑
ē॒tasyā॒ṃ prati॑vasantyē॒tābhya॑śca॒
namō॒ namō’dha॑rāyai di॒śē yāśca॑ dē॒vatā॑
ē॒tasyā॒ṃ prati॑vasantyē॒tābhya॑śca॒
namō॒ namō॑’vānta॒rāyai॑ di॒śē yāśca॑ dē॒vatā॑
ē॒tasyā॒ṃ prati॑vasantyē॒tābhya॑śca॒
namō॒ namō gaṅgāyamunayōrmadhyē yē॑
vasa॒nti॒ tē mē prasannātmānaściraṃ jīvitaṃ va॑rdhaya॒nti॒
namō gaṅgāyamunayōrmuni॑bhyaśca॒
namō॒ namō gaṅgāyamunayōrmuni॑bhyaśca॒ nama॑ḥ Á Á 20 Á Á]

sa॒ha rakṣāġ॑si॒ yaddē॑vā॒ yadadīvya॒nnāyu॑ṣṭē vaiśvāna॒rāya॒ vāta॑raśanā
ha kūśmā॒ṇḍaira॒jāņ ha॒ pañca॑ brahmaya॒jñēna॒ grāmē॑
ma॒dhyandi॑nē॒ tasya॒ vai mēgha॒stasya॒ vai dvau ricya॑tē du॒hē ha॑
kati॒dhā’va॑kīrṇā॒ bhūrēkā॒nnaviġ॑śatiḥ Á Á 20 Á Á

saha॒ vāta॑raśanā du॒hē ha॒ trayō॑viġśatiḥ Á Á 20 Á Á
[sa॒ha rakṣāġ॑si॒ yaddē॑vāssa॒ptada॑śa॒ yadadīvya॒npañca॑da॒śāyu॑ṣṭē॒

catu॑striġśadvaiśāna॒rāya॒ ṣaḍviġ॑śati॒rvāta॑raśanā ha
kūśmā॒ṇḍaira॒jāņ ha॒ pañca॑ brahmaya॒jñēna॒ grāmē॑
ma॒dhyandi॑nē॒ tasya॒ vai mēgha॒stasya॒ vai dvau ricya॑tē du॒hē ha॑
kati॒dhā’va॑kīrṇā॒ bhūrnama॒ḥ prācyai॑ viġśa॒tiḥ Á Á 20 Á Á]

[saha॑ brahmaya॒jñēna॑ viġśa॒tiḥ Á Á 20 Á Á]

dvitīyaḥ praśnaḥ

ōṃ Á
namō॒ brahma॑ṇē॒ namō॑ astva॒gnayē॒
nama॑ḥ pṛthi॒vyai nama॒ ōṣa॑dhībhyaḥ Á

namō॑ vā॒cē namō॑ vā॒caspata॑yē॒
namō॒ viṣṇa॑vē bṛha॒tē ka॑rōmi Á

ōṃ śānti॒ḥ śānti॒ḥ śānti॑ḥ Á Á

Á Á hari॑ḥ ō(3)m Á Á
Á Á iti kṛṣṇayajurvēdīya taittirīya āraṇyakē

dvitīyaḥ praśnaḥ samāptaḥ Á Á

